I.        სფეროს აღწერა



სცენის მულტიმედია-დიზაინერი 080378
პროფესიული სტანდარტი

პროექტი
ინტერდისციპლინური ხელოვნების მიმართულება “სცენის მულტიმედია-დიზაინი” მოიცავს ორ მომიჯნავე დარგს - სინთეზურ “სცენის დიზაინს” და მეცნიერებისა და ხელოვნების მიჯნაზე არსებულ “მულტიმედიას” - ციფრულ ხელოვნებას; იგი ემიჯნება თანამედროვე ვიზუალურ, კინო-, ტელე-  და  რეკლამის, ასევე კლასიკურ სახვით და თეატრალურ ხელოვნებებს.

სცენის მულტიმედია-დიზაინერი არის როგორც თეატრალური სცენოგრაფიის, ასევე თანამედროვე მედიაინდუსტრიის სხვადასხვა სფეროს დარგთაშორისი  პროფესიული კვალიფიკაცია.

სცენის მულტიმედია-დიზაინის დარგში თანაბრად გამოიყენება როგორც ვიზუალური, ასევე ციფრული ტექნოლოგიები, როგორც   საშემსრულებლო-პრაქტიკული, ასევე კომპოზიციურ-მხატვრული ასპექტები. ამ სფეროს ახასიათებს თეატრის, შოუს, პერფორმანსის, ტელე-, კინო-   და კომპიუტერული თამაშების გამაერთიანებელი/მსგავსი თვისებების სინთეზი.

პროფესიული კვალიფიკაცია მოიცავს საკუთარი საავტორო ან/და დამდგმელი მხატვრის ვიზუალურ-სივრცობრივი გადაწყვეტის სრულ კონვერტაციას მედიაენაზე; ან/და ციფრული  ტექნოლოგიების უპირატესი  გამოყენებით,  ტექნიკურად  სრულფასოვანი და  კომპოზიციურად დახვეწილი  ვირტუალური  დეკორაციის  შექმნა-შესრულებას რეალურ გარემოში.
II.       დასაქმების სფერო

სცენის მულტიმედია-დიზაინერის შესაძლო დასაქმების ადგილებია: თეატრი, ტელევიზია, კინოწარმოება, შოუბიზნესი, კომპიუტერული თამაშების წარმოება, სარეკლამო ბიზნესი.

სცენის მულტიმედია-დიზაინერის IV საფეხურის პროფესიული კვალიფიკაციის მფლობელი შეიძლება დასაქმდეს დამდგმელი მხატვრის თანაშემწედ, ტექნიკური საშუალებების ან/და ვირტუალური სპეცეფექტების მმართველის თანაშემწედ.

სცენის მულტიმედია-დიზაინერის V საფეხურის პროფესიული კვალიფიკაციის მფლობელი შეიძლება დასაქმდეს, როგორც სცენის/სივრცის დიზაინერი.
III.  დამატებითი მოთხოვნები:
მეოთხე  საფეხურის   (ასევე, მეხუთე საფეხურის) პროგრამაზე  დაშვების წინაპირობაა  სრული ზოგადი განათლება

IV.  საგანმანათლებლო პროგრამა და კვალიფიკაცია
სცენის მულტიმედია-დიზაინის  პროფესიული განათლება არის ორსაფეხურიანი (IV და V). თითოეული საფეხურისათვის შემუშავებულია საგანმანათლებლო პროგრამა რომლის დასრულების შემდეგ კურსდამთავრებულს ენიჭება შესაბამისი საფეხურის პროფესიული კვალიფიკაცია და გაიცემა პროფესიული დიპლომი.

სცენის მულტიმედია-დიზაინერის მეოთხე საფეხურის პროფესიული საგანმანათლებლო პროგრამა მოიცავს არანაკლებ 90 კრედიტს. აქედან, კრედიტების მინიმუმ   40%

ეთმობა პრაქტიკას. კურსდამთავრებულს ენიჭება სცენის მულტიმედია-დიზაინერის მეოთხე საფეხურის პროფესიული კვალიფიკაცია და გაიცემა პროფესიული დიპლომი.

სცენის მულტიმედია-დიზაინერის მეოთხე საფეხურის პროფესიული საგანმანათლებლო პროგრამა მოიცავს არანაკლებ 90 კრედიტს. კრედიტების   მინიმუმ 40% ეთმობა პრაქტიკას. კურსდამთავრებულს ენიჭება სცენის მულტიმედია-დიზაინერის მეხუთე საფეხურის პროფესიული კვალიფიკაცია და გაიცემა პროფესიული, დიპლომი.

V. სცენის მულტიმედია-დიზაინერის პროფესიულ კვალიფიკაციათა აღმწერი

სცენის მულტიმედია-დიზაინერის მეოთხე საფეხურის პროფესიული კვალიფიკაციის აღმწერი

	ცოდნა და
გაცნობიერება
	აქვს სფეროს ფაქტობრივ გარემოებებსა და თეორიულ
საფუძვლებზე დამყარებული ცოდნა, აცნობიერებს
პრობლემების გადაჭრის ზოგად შესაძლებლობებს.
	   იცნობს თეატრის, შოუს, პერფორმანსის, კინო-, ტელე-, კომპიუტერული თამაშების
დეკორაციების შექმნისა და შესრულების ტექნიკურ და მხატვრულ ასპექტებს;
   ფლობს სხვადასხვა ტიპის, დანიშნულებისა და ხასიათის ვირტუალური დეკორაციების, სპეცეფექტების, განათების განხორციელების ხერხებს;

   ერკვევა ვირტუალური დეკორაციების მოდელირება-კონსტრუირებისა და დაფაქტურების საფუძვლებში;

   იცნობს სხვადასხვა სირთულის დეტალებისა და აქსესუარების შექმნის კანონებსა და წესებს შესაბამისი კომპიუტერული პროგრამების გათვალისწინებით;



ერკვევა ვირტუალური ფაქტურების შექმნის ტექნოლოგიაში, მოცულობითი ფორმების არქიტექტონიკაში;

   იცნობს სხვადასხვა დარგის ხელოვნებათა (თეატრის, სახვით, კოსტუმის) ისტორიებს;

   აქვს ხატვისა და ფერწერის ელემენტარული უნარი; ადეკვატურად აღიქვამს კომპოზიციურ ამოცანას და შეუძლია მისი შეფასება;

   იცნობს სპეციფიკური ვირტუალური პერსონაჟების მხატვრული კონსტრუირების შესაძლებლობებს;

   ფლობს კონკრეტული დარგის ათვისებისთვის საჭირო საინფორმაციო ტექნოლოგიას; ფლობს რთულ სახატავ და არქიტექტურულ კომპიუტერულ

პროგრამებს.

	ცოდნის
პრაქტიკაში გამოყენების უნარი
	შეუძლია სამუშაოს დაგეგმვისა და შესრულების პროცესში
გამოიყენოს სანდო ინფორმაციის წყაროები, შეიმუშაოს სტრატეგია წამოჭრილი სპეციფიკური ამოცანის გადასაჭრელად.
	შეუძლია:
   შეიმუშაოს კონკრეტული ამოცანის შესაბამისად თეატრის, შოუს, პერფორმანსის, კინო-, ტელე-, კომპიუტერული თამაშების დეკორაციათა კონსტრუქციული და ფერითი ესკიზები, ვირტუალური მაკეტები და ნახაზები;

    შემოქმედებითად გადაჭრას კონკრეტული მარტივი დიზაინერული ამოცანა;

   კონკრეტული ამოცანის შესაბამისი მასალითა და სათანადო ტექნოლოგიური პროცესების დაცვით შეასრულოს თეატრის, შოუს, პერფორმანსის, კინო-, ტელე-, კომპიუტერული თამაშების დეკორაციათა მრავალფეროვანი ნიმუშები, შექმნას ექსკლუზიური კონსტრუქციები მათი მოცულობითი ფორმების, მასალებისა და ტექნოლოგიების გათვალისწინებით;

   ზედამხედველობა გაუწიოს შესაბამის დარგში მომუშავე დაბალი კვალიფიკაციის პერსონალს;



იმუშაოს მეორე მხატვართან ერთად (ან დამდგმელ სცენოგრაფთან, ან კოსტუმის მხატვართან, ან მარიონეტების/თოჯინების/ ანიმაციის მხატვართან, ან განათების მხატვართან) დამდგმელი სცენოგრაფის კონცეფციის შესაბამისად, პერფორმანსის/


	
	
	შოუს/ წარმოდგენის/ სივრცობრივ-პერსონაჟული და მხატვრულ-რეჟისორული
ჩანაფიქრის ვიზუალიზაციაზე.

	დასკვნის უნარი
	შეუძლია სპეციფიკური პრობლემების გადასაწყვეტად
შესაბამისი მიდგომის შემუშავება, ალტერნატიული შესაძლებლობების განხილვა და მიღებული შედეგის ანალიზი.
	შეუძლია:
   სცენის მულტიმედიური დიზაინის კონკრეტული ამოცანის გადასაჭრელად შეიმუშაოს ალტერნატიული ვარიანტები;

   შემუშავებული ვარიანტებიდან შეარჩიოს საუკეთესო და მის განსახორციელებლად გამოიყენოს ოპტიმალური და ვიზუალურად მომგებიანი მასალა.

	კომუნიკაციის
უნარი
	შეუძლია ზეპირი და წერილობითი კომუნიკაცია
პროფესიასთან დაკავშირებულ საკითხებზე ცვალებად
სიტუაციებში. შეუძლია დამოუკიდებლად აითვისოს ახალი საინფორმაციო და საკომუნიკაციო ტექნოლოგიები. შეუძლია უცხოურ ენაზე მიღებული პროფესიასთან დაკავშირებული ინფორმაციის დამუშავება.
	   იცნობს პროფესიასთან დაკავშირებულ სპეციფიკურ ტერმინოლოგიასა და
ტექნოლოგიურ პროცესებს;


თავისუფლად შეუძლია როგორც ზეპირი, ისე წერილობითი კომუნიკაცია პროფესიასთან დაკავშირებულ საკითხებზე;



იცნობს სპეციფიკურ საინფორმაციო ტექნოლოგიებს და საჭიროების შემთხვევაში შეუძლია, დამოუკიდებლად აითვისოს ახალი ტექნოლოგიები;

    შეუძლია დაამუშაოს პროფესიასთან დაკავშირებული ინფორმაცია უცხოურ ენაზე.

	სწავლის უნარი
	შეუძლია საკუთარი სწავლის მიმართულებების
დამოუკიდებლად განსაზღვრა განჭვრეტად, თუმცა ნაწილობრივ ცვალებად ვითარებაში.
	შეუძლია განსაზღვროს პირადი პროფესიული ზრდის სავარაუდო პერსპექტივები და
აირჩიოს სასურველი მიმართულება.

	ღირებულებები
	პასუხისმგებლობით ეკიდება პროფესიული
საქმიანობისათვის დამახასიათებელ ღირებულებებს და
ცვალებად სიტუაციებში მოქმედებს მათ შესაბამისად.
	   იცავს პროფესიულ საქმიანობასთან დაკავშირებულ ეთიკურ ნორმებს;


პატივისცემითა და პასუხისმგებლობით ეკიდება კოლეგებსა და მათი შრომის შედეგს;

   იცავს უსაფრთხოების წესებს.


სცენის მულტიმედია-დიზაინერის მეხუთე საფეხურის პროფესიული კვალიფიკაციის აღმწერი

ცოდნა და გაცნობიერება



აქვს პროფესიულ საქმიანობასთან დაკავშირებული მრავალმხრივი და/ან სპეციალიზებული თეორიული და პრაქტიკული ცოდნა, აცნობიერებს პროფესიული საქმიანობის შესაძლებლობებს (საზღვრებს).




ფლობს დეკორაციების შექმნისა და შესრულების ტექნოლოგიის თეორიულსა და პრაქტიკულ ასპექტებს;

   იცის მულტიმედიური დიზაინის ასპექტები და ქმნის საკუთარი კვალიფიკაციის შესაბამისი მიმართულების სცენოგრაფიულ პროექტს:

- ქმნის რეალურ დეკორაციებში ვიდეოარტს, ციფრულ ელემენტებს, რეალური მაკეტიდან ვირტუალურ მაკეტს;

- ქმნის სტუდიებისთვის ან და კომპიუტერული თამაშებისთვის ვირტუალურ დეკორაციებს, სპეცეფექტებს, კლიპებს;

- საჭიროებისამებრ შეუძლია საშუალო სირთულის პერსონაჟის პროექტირება, მოდელირება და ანიმაცია;

	
	
	-  შეუძლია საშუალო სირთულის განათების პარტიტურის შექმნა;
   საფუძვლიანად იცნობს სხვადასხვა ტიპის თანამედროვე კომპიუტერულ
ტექნოლოგიებს, კომპიუტერულ და ვიდეოტექნიკას;
   გამოცდილი მომხმარებლის დონეზე ფლობს როგორც ორგანზომილებიანი, ასევე
სამგანზომილებიანი გრაფიკის, ვიდეომონტაჟისა და კომპოუზინგის პროგრამებს, შეუძლია მათი გამოყენება სხვადასხვა ტიპისა და ხასიათის თანამედროვე ვირტუალური დეკორაციების, სპეცეფექტების, განათების განხორციელებისას;

   ფლობს დრამატურგიული განვითარების შესაბამისად ვიზუალური სახე-ხატების
წყობის/კადრირების ტექნიკას, რეალური მაკეტიდან ვირტუალური დეკორაციების მოდელირება-კონსტრუირების ტექნოლოგიას;

   იცნობს სხვადასხვა სირთულის დეტალებისა და ისტორიული აქსესუარების
ტექნიკური ნახაზის მოთხოვნებს;



ფლობს სახვითი ხელოვნების საფუძვლებს; შეუძლია ერთობლივ კონტექსტში გაიაზროს თეატრისა და კინოს დეკორაციების კომპოზიციურ-მხატვრული მხარე და შეუსაბამოს მას შესატყვისი ციფრული ტექნოლოგიის საშუალებები;

    იცნობს რეჟისურისა და დრამატურგიის, სცენოგრაფიის, თეატრისა და კინოს,
ვიზუალური ხელოვნებისა და კოსტუმის და მოდის ისტორიის წანამძღვრებს, ისტორიული განვითარების ეტაპებს, სტილებს;



აცნობიერებს პროფესიული საქმიანობის შესაძლებლობებსა და საზღვრებს საკუთარი დიზაინერული კონცეფციიდან წარმოდგენის დამდგმელი მხატვრისა და

რეჟისორის საერთო ექსპლიკაციის შექმნამდე.

	ცოდნის
პრაქტიკაში გამოყენების უნარი
	შეუძლია შემეცნებითი და პრაქტიკული უნარების ფართო
სპექტრის გამოყენება აბსტრაქტული პრობლემების შემოქმედებითად გადასაწყვეტად.
	   შეუძლია ვიზუალური კომპოზიციური გადაწყვეტა რეჟისორული ხედვის
შესაბამისად;

   სრულყოფილად ფლობს თანამედროვე მედიების გამომსახველობით საშუალებებს
და იყენებს მათ თეატრალური, შოუსა და კინო-, ტელეპროექტებისა და დადგმებისათვის, კომპიუტერული თამაშებისათვის ნებისმიერი ტიპის საავტორო

ვირტუალური დეკორაციების შესაქმნელად;

შეუძლია:
   საკუთარი ესკიზის მიხედვით, ვირტუალური მაკეტის შექმნა;
   სამგანზომილებიან ობიექტებზე ტექსტურების დანიშვნა;

    ვირტუალურ განათებასთან მუშაობა და რენდერინგი;

    ანიმაციის საფუძვლების გამოყენება ვირტუალურ გარემოში;
   ვიდეოკომპოუზინგის პროგრამათა და თანამედროვე ვიდეოტექნოლოგიების პრაქტიკული გამოყენება;

    ტექნოლოგიური და ტექნიკური ნიუანსების დაცვა;

   აქვს ვიდეოგამოსახულებასთან მუშაობის მხატვრულ-ტექნიკური ასპექტების პრაქტიკაში გამოყენების უნარი;

   ვიდეოკომპოუზინგისა და პოსტპროცესინგის ფართო გამოყენების აბსტრაქტული
(პერსონაჟული დეკორაცია, მეტაფორა) პრობლემების შემოქმედებითად

	გადაწყვეტის უნარი;
შეუძლია:
   საავტორო სცენოგრაფიული კონცეფციის შესაბამისი კომპიუტერული პერსონაჟების შექმნა და მათი წარმოშობის პროცესისა და  განვითარების ეტაპების

კოორდინირება;



შექმნას ფსევდომოცულობითი ვიდეოკომპოზიციები ორგანზომილებიანი გამოსახულებებისგან, სივრცული ანიმირებადი ეფექტები კომპოუზინგის პროგრამებში.

   აქვს სახვითი ხელოვნების, კოსტუმისა და მოდის, მსოფლიო და ქართული თეატრის, დრამატურგიის, სცენოგრაფიის ისტორიიდან მიღებული ცოდნის პრაქტიკაში გამოყენების უნარი (ცნობილი დიზაინერების, მხატვრების, დრამატურგებისა და რეჟისორებიის ციტირება, რეპლიკებისა და ფრაგმენტების ახალ მხატვრულ კონტექსტში ჩასმა);

   შეუძლია უხელმძღვანელოს და კოორდინირება გაუწიოს შესაბამის დარგში
მომუშავე პირთა ჯგუფს (მხატვარ-შემსრულებელთა და სხვა საამქროების მუშაკთა კოორდინირება);  ადეკვატურად შეაფასოს ნამუშევარი და საჭიროების

შემთხვევაში გააუმჯობესოს შედეგი.

	დასკვნის უნარი
	შეუძლია კარგად განსაზღვრული პრობლემების ამოცნობა,
მათი გადაჭრისათვის სათანადო მონაცემების იდენტიფიცირება და ანალიზი სტანდარტული მეთოდების გამოყენებით, ასევე დასაბუთებული დასკვნების გაკეთება.
	შეუძლია:
   სწორად განსაზღვროს სპეციფიკური დარგობრივი ამოცანა;

   კონკრეტული ამოცანის გადასაჭრელად სათანადოდ გამოიყენოს ყველა შესწავლილი დარგობრივი კომპეტენცია;

   ადეკვატურად შეაფასოს შესრულებული ნამუშევრის ხარისხი, ვიზუალური მხარე და გააანალიზოს შედეგი.

	კომუნიკაციის
უნარი
	შეუძლია იდეებისა და ინფორმაციის
სტრუქტურირებულად და თანმიმდევრულად გადაცემა
სპეციალისტებისა და არასპეციალისტებისათვის. ხარისხობრივი და რაოდენობრივი ინფორმაციის გამოყენებით. იყენებს თანამედროვე საინფორმაციო და საკომუნიკაციო ტექნოლოგიებს. შეუძლია უცხოურ ენაზე პროფესიასთან დაკავშირებული ინფორმაციის გადაცემა

და ანგარიშის წარდგენა.
	შეუძლია:
   თანმიმდევრულად და მწყობრად მიაწოდოს პროფესიასთან დაკავშირებული ინფორმაცია და იდეები სპეციალისტებსა და არასპეციალისტებს;

   ინფორმაციის მიწოდებისას გამოიყენოს თვისობრივი და რაოდენობრივი პარამეტრები;

   პროფესიასთან დაკავშირებული ინფორმაცია გადასცეს უცხოურ ენაზე და საჭიროების შემთხვევაში წარადგინოს ანგარიში.

	სწავლის უნარი
	შეუძლია საკუთარი სწავლის მიმართულებების
განსაზღვრა ცვალებად და გაუთვალისწინებელ ვითარებაში.
	შეუძლია სწორად განსაზღვროს პირადი პროფესიული ზრდის, ან დასაქმების
პერსპექტივები, აირჩიოს მისთვის მისაღები ვარიანტი - დასაქმდეს, ან გააგრძელოს სწავლა.

ღირებულებები     აფასებს თავისი და სხვების დამოკიდებულებას პროფესიული საქმიანობისათვის დამახასიათებელი ღირებულებებისადმი და უზიარებს სხვებს.


შეუძლია სწორად შეაფასოს როგორც თავისი, ისე სხვების დამოკიდებულება პროფესიული საქმიანობის მიმართ; შეუძლია გაუზიაროს სხვებს პროფესიულ საქმიანობასთან დაკავშირებული ღირებულებები.

